
PELANCONGAN BANDAR: SATU KAJIAN PERSEPSI RESIDEN
TERHADAP IMPAKNYA DI GEORGE TOWN, PULAU PINANG.

ABSTRAK

Krisis ekonomi dunia telah membuka ruang kepada peranan industri pelancongan

bandar sebagai satu alat ekonomi yang boleh memberi sumbangan penting dalam

proses pembangunan bandar zaman ini. Laporan terkini menunjukkan bahawa

bandar-bandar mega dunia telah berjaya menarik kehadiran pelancong antarabangsa.

Melalui perkembangan pesat dalam sistem pengangkutan udara, ledakan teknologi

maklumat, infrastruktur, infostruktur, kempen dan promosi, pengenalan produk

pelancongan bandar yang unik atau kepelbagaian daya tarikan, warisan sejarah dan

kebudayaan atau menjadi tuan rumah kepada acara-acara bertema telah menjadikan

bandar-bandar besar sebagai destinasi pilihan utama pelancong dunia.

Memang tidak boleh dinafikan pembangunan pesat industri pelancongan bandar akan

membawa satu impak besar ke atas sistem ekonomi, sosial dan alam sekitar. Oleh itu,

usaha perlu diambil bagi mengurangkan impak negatif dan pada masa yang sama

cuba mengukuhkan impak positif. Selain itu, pembangunan teknologi berkomputer

dan era globalisasi akan menyaksikan potensi sebenar industri pelancongan bandar.

Ia diramalkan boleh menggerakkkan lagi sistem ekonomi bandar dengan menjanakan

peluang pekerjaan, pendapatan dan membantu menghidupakan semula amalan tradisi

sosial residen bandar serta mengekalkan warisan sejarah dan kebudayaan bandar. Di

samping itu perkembangan industri ini turut membantu dalam aspek penjagaan,

pemuliharaan dan pemeliharaan alam sekitar bandar, memperbaiki infrasruktur dan

infostruktur bandar agar bandar berupaya menjadi destinasi tarikan utama pelancong.

xvii



Malangnya, pembangunan industri pelancongan bandar tanpa perancangan yang teliti

dan keperluan mengambil kira tuntutan semua pihak berkepentingan khasnya residen

amat penting dalam pembangunan industri ini secara mampan. Pembangunan industi

ini jika melepasi had daya tampung akan membawa impak yang negatif. Antaranya,

pencemaran alam sekitar, menggugat keseimbangan sistem sosial dan amalan hidup

serta menjejaskan sistem ekonomi bandar.

Justeru, kajian ini adalah bertujuan bagi meninjau dan mengupas persepsi residen

bandar George Town tentang impak industri pelancongan bandar ke atas sistem

ekonomi, sosial dan alam sekitar bandar. Antara objektif utama kajian ini ialah

menganalisis persepsi residen tentang impak industri ini ke atas sistem ekonomi,

sosial dan alam sekitar. Data-data bagi kajian ini telah diperolehi melalui kaedah soal

selidik. Responden kajian ini adalah terdiri daripada residen yang mendiami kawasan

zon-zon pelancongan bandar yang dipilih secara rawak. Seterusnya, data-data yang

dipungut telah dianalisiskan dengan menggunakan program SPSS.

Dapatan kajian ini menunjukkan residen mahu melibatkan diri secara serius dalam

semua peringkat pembangunan industri pelancongan bandar. Penglibatan dan respons

residen penting bagi memastikan industri ini terus berkembang maju. Oleh itu, untuk

menjadi destinasi pelancongan yang berjaya ia perlu menyelidiki keseluruhan impak

industri ini terhadap sistem ekonomi, sosial dan alam sekitar bandar serta mengambil

mengambil kira tuntutan semua pihak yang berkepentingan. Pembangunan industri

pelancongan bandar George Town ini perlu dirancangkan dengan teliti agar dapat

meminumkan impak negatif dan memaksimakan impak positif agar berjalan lancar

bagi mencapai misinya sebagai destinasi pelancongan terunggul dalam rantau ini.

URBAN TOURISM: A PERCEPTION STUDY OF RESIDENTS ON IMPACT
IN GEORGE TOWN, PENANG

ABSTRACT

The recent econorrnc crisis has given a golden opportunity for urban tourism to

establish as an important avenue to propel the development and progress of cities in

the world. Recent reports showed that mega cities in the world are able to attract

many international tourists. This is due to massive development of transportation,

information technology, introduction of new urban tourism products, the distinctive

iconic buildings and the rich heritage and cultural aspects of different cities and its

people. Furthermore proper planning of marketing strategies, effective campaigns,

promotions and attractive travel packages will boost this industry to greater heights.

The impact of this industry towards economy, socio-culture and the environment has

to be given more attention and immediate resolutions. Effective measures must be

taken to overcome the negative impacts of urban tourism and at the same time

highlights the positive impacts. It is hoped that this industry will be able to overcome

some issues of world economic downturn, unemployment problems and imbalance

trading. Hence, the objectives of this study are to determine the resident's

perceptions towards the impacts of urban tourism in George Town.

Among the main objectives of this study is to analyze the perception of residents on

the impacts of urban tourism in George Town. The data for this research is obtained

through survey done on the residents who were chosen randomly. The analysis of the

data is done by using the SPSS program.

The findings of this research showed that most residents wanted to get involved

seriously and to contribute to the development of urban tourism industry in George

Town. Hence, to make George Town a successful destination in urban tourism, it is

imperative to give their outmost attention to consider all the impacts factors as well

as to look into the stakeholders involvement in this industry. Therefore, to boost this

industry and transform George Town into a well-known urban hub in this region,

proper planning is needed in order to reduce its negative impacts and enhancing the

positive impacts, thus ensuring of its success.

BAB 1

PENDAHULUAN

1.1 Pengenalan

Bab ini membincangkan isu-isu mengenai pelancongan bandar dan seterusnya,

menjurus kepada pembangunan industri pelancongan bandar di George Town, Pulau

Pinang. Selain itu, permasalahan kajian, kerangka teoretikal kajian, objektif kajian,

kepentingan kajian dan pendekatan kajian dihuraikan. Ia kemudian diikuti dengan

penerangan lanjut tentang justifikasi kajian, skop dan batasan kajian, struktur kajian

dan organisasi kajian.

1.2 Latar Belakang Kajian

Industri pelancongan bandar telah berkembang pesat dan menjadi salah satu aktiviti

ekonomi yang terpenting pada dekad ini. Justru, didapati sebanyak 150 buah bandar

utama dunia telah berjaya menarik seramai 27% daripada keseluruhan pelancong

antarabangsa yang telah mencecah ke angka 842.0 juta orang (Bremner, 2006). Pada

tahun 2008, bandar London berjaya menarik seramai 15.03 juta orang pelancong

manakala bandar New York pula menerima sebanyak 10.79 juta orang pelancong.

Bangkok adalah bandar yang ketiga paling popular di dunia telah mencatatkan

kehadiran seramai 10.21 juta orang orang pelancong. Ini diikuti dengan bandaraya

Singapura yang berjaya menarik seramai 10.12 juta orang (Bremner, 20 10). Selain

itu, perkembangan pesat dalam sistem teknologi pengangkutan, infrastruktur,

infostruktur, kempen dan promosi aktiviti pelancongan bandar, tarikan seni bina

bangunan atau monumen warisan sejarah dan kebudayaan bandar telah menjadikan

bandar sebagai destinasi pilihan utama pelancong dunia.

Aktiviti melancong merupakan satu amalan hidup manusia moden yang semakin

digemari. Oleh itu, semasa melancong ke bandar tertentu setiap pelancong dapat

menimba pengalaman baru, melihat amalan hidup residen bandar yang berbeza dan

juga berpeluang menghayati kepelbagaian kebudayaan hidup komuniti bandar. Ini

diikuti dengan penonjolan tarikan ikon bandar-bandar mega dunia seperti Menara

Pisa di Itali, Menara Sears di Chicago, Menara Berkembar Petronas di Kuala Lumpur

dan Empire State Building di New York; mengubah suai kawasan pesisiran pantai

dan tasik di Opera House, Sydney dan Arca Gateway, St. Louis; pembangunan

semula struktur bandar lama seperti London Docklands; pembinaan bandar-bandar

baru bertemakan Taman Tema Disneyland di bandaraya Tokyo dan Hong Kong dan

penjagaan warisan seni bina bangunan Taj Mahal di bandar Agra, India serta reka

bentuk bangunan ikon boleh menarik minat orang ramai untuk datang melancong ke

bandar tersebut (Cambie, 2009).

Kadar ketibaan pelancong antarabangsa didapati berubah-ubah mengikut trend

pertumbuhan ekonomi dunia (Jadual Ll ). Pada awal abad 1950-an jumlah ketibaan

pelancong dunia merosot sehingga ke dekad 1980-an. Ia kemudian telah berubah

corak dan memaparkan satu peningkatan yang positif kesan daripada perkembangan

drastik ekonomi dunia dari tahun 1980-an sehingga tahun 2000. Selepas tahun ini

didapati kadar ketibaan pelancong dunia mulai mengecut. Penurunan ini adalah

berkait rapat dengan faktor-faktor seperti kemelesetan ekonomi dunia, kenaikan

harga minyak mentah, peristiwa hitam 11 September 2001 di New York dan disusuli

dengan insiden letupan bom di Bali pada bulan Oktober 2002. Pada tahun 2003 pula,

Perang Iraq dan wabak Sindrom Pernafasan Akut Teruk (SARS) telah memberi satu

impak yang amat besar. Seterusnya, malapetaka tsunami yang melanda pada bulan

Disember 2004 telah menjejaskan perkembangan industri ini (SERl, 2005). Walau

bagaimanapun, telah diramalkan bahawa jumlah ketibaan pelancong dunia akan

meningkat hampir mencecah ke angka I bilion orang pelancong pada tahun 20 l O dan

diramalkan ia akan terus menokok menjadi 1.6 bilion pelancong menjelang tahun

2020 (WTO, 2011).

Jadual 1.1
Trend Ketibaan Pelancong Dunia

Tahun Ketibaan (Juta) Peratus Perubahan (%)

2000:'.'
"

..

696.8: , ,,7.4'
.... <.

2001 693.0 - 0.1
" , ; '2002;-< : .... �

,
, ..
," 681.0 " , '

i
' .•..

, ..:2.9'
, :

->, '" � ,','
"

r
,

,

2003 688.8 l.5
,

2004 762.5
'

10.7
2005 808.0 5.6

2006 842.0 4.5
2007 903.0 6,6

2008', 924.0 2.1

2009 880.0 -4.0

2010 935.0, 6.7
2020* 1,600.0* Na

*Ramalan.
Na-Nilai Tidak Boleh Diperolehi,
Sumber: Pertubuhan Pelancongan Sedunia (WTO), 2011.

Sektor pelancongan khususnya industri pelancongan bandar telah dilihat sebagai satu

kaedah terbaik bagi mengatasi kemelut ekonomi dunia akibat daripada kejatuhan

mendadak harga komoditi asas, masalah pengangguran yang serius dan imbangan

bayaran negara yang semakin defisit pada sekitar dekad I 980-an. Gejala ini telah

memberikan kesempatan dan peluang terbaik untuk industri ini bertindak sebagai

jalan alternatif bagi memulihkan keadaan ekonomi dunia yang semakin gawat. Oleh

itu, Doswell (1990: 35-45) mengemukakan konsep "DRIVE" iaitu "Distance, Range,

Imej, Value and Experience" bagi membantu perancangan strategi pembangunan

industri ini manakala Halls (1997) berpendapat bahawa perkembangan pesat industri

pelancongan bergantung kepada empat komponen asas yang penting iaitu aspek

ekonomi, politik, sosial dan teknologi. Dalam hal ini, permintaan dan penawaran

sektor pelancongan juga dipengaruhi oleh pelbagai faktor lain seperti faktor

keupayaan melancong, corak perbelanjaan, infrastruktur, desakan hidup, tindakan

sosial, cita rasa dan perubahan minda masyarakat dunia (Martin & Manson, 1988: 2).

Cadangan, pandangan, rujukan dan penulisan dari pakar pelancongan dan organisasi

pelancongan dunia mengenai potensi, daya tarikan dan keunikan sesuatu destinasi

pelancongan bandar boleh mempengaruhi jumlah ketibaan pelancong. Oleh itu, 15

buah bandar dunia yang menjadi pilihan utama pelancong hari ini boleh dikaji pada

Jadual 1.2. Seterusnya, acara pertandingan mencari "Seven Wonders Of The World"

di bandar Lisbon, Portugal pada 7 Julai 2007 menarik seramai 20 juta responden dari

seluruh dunia (www.new7wonderscom.). Ini menunjukkan kepentingan ulasan dan

tulisan pakar boleh membantu pembangunan industri pelancongan bandar.

Kajian persepsi tentang impak industri pelancongan bandar mulai menarik perhatian

ramai penyelidik. Banyak kajian tentang persepsi residen terhadap impak industri

pelancongan bandar terhadap sistem ekonomi, sosiobudaya dan juga alam sekitar

komuniti setempat telah menjadi fokus utama penyelidik semenjak beberapa dekad

yang lepas (Andereck &Vogt, 2000). Ini adalah kerana kajian persepsi tentang impak

industri ini bukan sahaja boleh membawa kesan positif tetapi juga mendatangkan

akibat yang buruk (Jafari, 1987). Oleh itu, respons residen terhadap pembangunan

industri pelancongan menjadi semakin lantang kesan tuntutan terhadap kebajikan dan

kehendak residen mulai dipersoalkan. Ini telah menyebabkan banyak laporan kajian

Jadual 1.2
Senarai Bandar Tumpuan Utama Pelancong Dunia Tahun 2008

Jumlah
Bandar Kedudukan Negara Pelancong (Juta)

'. ":-'.. London' . , ...• '1' . England 15.03..

New York 2 Amerika Syarikat 10.79

y;: 'Banzkok.; .) .' '.'<: .'.>; .... T': -.:;,," Thailand
..

10.21.

Lk' '''':','. "

Singapura 4 Singapura 10.12
Kuala Lumpur . 5 Malaysia 8.94

Paris 6 Perancis 8.38

Antalava 7 Turki 8.30
Dubai 8 Emirate Arab Bersatu 7.58

.'. Honz Konz . 9 Cina 7.29
Istanbul 10 Turki 6.68

,
" : Mekah

.

11/ ,.\ ., . '. Arab Saudi 6.59 .'

Miami 12 Amerika Syarikat 6.53
Toronto . 13 Kanada. 6.41
Rom 14 Itali 6.25

Shanghai 15 . Cina 5.76
Sumber: Bremner, 2010.

mengenai isu ini semakin ketara diketengahkan (Gunn, 2002).

Dapatan kajian Huang dan Steward (1996) telah menunjukkan bahawa pembangunan

industri pelancongan bandar boleh mengubah struktur perhubungan antara residen

dengan residen, residen dengan pelancong dan interaksi antara pelbagai komuniti.

Pola dan bentuk hubungan yang wujud ini adalah bergantung kepada persepsi residen

khasnya penduduk yang tinggal dalam kawasan kajian tersebut. Ini adalah kerana

hanya residen yang mendiami dalam kawasan magnet pelancongan dapat merasai

dan menghayati impak industri ini baik secara langsung dan tidak langsung. Mereka

juga dijangkakan akan memberikan respons yang sepatutnya. Oleh itu, tindak balas

residen didapati semakin penting dan respons mereka perlu diambil kira dalam usaha

bagi merancangkan polisi atau dasar pembangunan industri pelancongan bandar yang

mampan (Ap, 1992).

Lantaran itu, bandar-bandar mega dunia telah mengalami perkembangan yang pesat

dalam industri pelancongan bandar semenjak dekad 1980-an. Industri ini dikatakan

mampu menyerap tenaga buruh yang ramai dan mengalami kadar pertumbuhan yang

tinggi. Ini adalah kerana bandar-bandar mega dunia memiliki pelbagai daya tarikan

yang tertentu (Jadual 1.3). Contohnya, bandar-bandar utama di negara Amerika

Syarikat telah menawarkan pelbagai kemudahan atau aktiviti seperti kemudahan

konvensyen, stadium, akuarium, hotel bertaraf antarabangsa, kebolehan menganjur

aktiviti sambutan perayaan atau festival dan perubahan landskap kawasan pesisiran

pantai. Sebaliknya, bagi bandar-bandar besar di Britain pula telah menekankan aspek

produk pelancongan bandar seperti muzium, balai persembahan atau dewan konsert

dan perubahan wajah landskap kawasan pesisiran pantai khususnya bagi menarik

minat dan tumpuan pelancong. Trend ini kemudian telah menular ke negara-negara

lain khususnya di benua Eropah dengan tujuan yang spesifik iaitu untuk menarik

minat pelancong (Law, 1996: 1-3).

Bandar-bandar besar dalam rantau Asia Tenggara juga berjaya menarik kehadiran

ramai pelancong dunia (Jadual 1.4). Bandar paling popular iaitu Bangkok telah

mencatatkan ketibaan seramai 10.84 juta orang pelancong pada tahun 2007 dengan

kadar pertumbuhan tahunan sebanyak 7.3% setahun. Walau bagaimanapun, The

Tourism Authority of Thailand telah meramalkan bilangan ketibaan pelancong

antarabangsa ke negara Thailand ini akan menurun drastik kesan pergolakan politik

dalaman, kemelesetan ekonomi global, malapetaka tsunami, kejadian banjir tahunan,

ancaman virus selesema burung H 1 N 1 dan juga persaingan hebat daripada destinasi

pelancongan yang lain dalam rantau ini. Oleh itu, kerajaan Thailand telah mengubah

strategi kepada promosi yang boleh menggalakkan permintaan pelancong domestik

ladual1.3

Tempat Tarikan Utama Pelancong Dunia Tahun 2009

Tarikan

Pelancong
Kedudukan

Dunia
Bandar Negara Jumlah

Pelancong
(Juta)

Sumber: Larriva & Weisert, 2010.

dengan melancarkan kempen "5 Region Thai Travel Fest". Kempen ini memberikan

keutamaan kepada promosi daya tarikan yang spesifik di lima buah wilayah utama

Thailand iaitu wilayah Chon Buri, Ubon Ratchathani, Rajabhat Phibun, Nakhon Si

Thammarat dan Phra Nakhon Si Ayuthia (Thailand Tourism Review, 2007).

Pada tahun 2007 didapati 10.28 juta pelancong telah melawat bandaraya Singapura

berbanding dengan 9.7 juta orang pelancong pada tahun 2006 iaitu pertambahan

sebanyak 5.5%. Mengikut Blue Print Singapore Tourism Board telah mengunjurkan

kehadiran seramai 17 juta orang pelancong yang akan datang melawat bandaraya ini

Jaduall.4
Ketibaan Pelancong Dunia Ke Bandar-bandar Utama Asia Tenggara Tahun 2007

Jakarta

Kedudukan

(Dunia)

Bandaraya Singapura 4 Singapura

Negara Jumlah Pelancong
(Juta)

115 Indonesia 0.51

Bandar

.
<.' 10.84

10.28
,r Kuala Lumpur' .' .'

.'

.� 16 Malaysia .c :

.'

4.40

<i, GeorgeTown ·Na'· .. Malaysia 0.05

Na-Nilai Tidak Boleh Diperolehi.
Sumber: Bremner, 2009.

pada tahun 2015. Ini akan menjanakan kutipan resit pelancongan yang berjumlah S$

30 bilion pada tahun tersebut. Didapati majoriti pelancong yang datang ini sangat

tertarik dengan kemudahan membeli-belah di Bugis Street, Geylang Serai, Little

India, Orchard Road, Raffles Palace dan Shenton Way. Selain itu, bandaraya ini turut

menyediakan pelbagai bentuk daya tarikan, aktiviti dan produk pelancongan yang

menarik, infrastruktur yang termoden dan selesa, pakej MICE yang berpatutan,

kemudahan bisnes, rangkaian komunikasi, sistem pengangkutan awam yang efisien,

kesenian dan kebudayaan tradisional tempatan serta mampu menjadi penganjur

kepada acara-acara mega yang hebat serta bertaraf antarabangsa (Singapore Tourism

Board, 2009).

Bandaraya Jakarta pula telah berjaya menarik seramai 0.51 juta orang pelancong

pada tahun 2007 dan angka ini terus meningkat menjadi 0.64 juta pada tahun 2008,

Pada tahun 2009 pula seramai 0.8 juta orang pelancong datang melawat bandar ini

walaupun berlaku beberapa insiden buruk yang boleh menyekat perkembangan pesat

industri ini. Antaranya, seperti letupan bom di Bali pada tahun 2002 dan insiden yang

sama juga berlaku di bandaraya Jakarta pada bulan Julai pada tahun tersebut. Justeru,

kerajaan Indonesia mengharapkan melalui kempen dan pelancaran hebat Program

Tahun Melawat Indonesia bagi menarik pelancong agar datang melancong ke bandar

Jakarta. Program ini telah menumpukan kepada kempen memperkenalkan produk­

produk pelancongan bandar. Antaranya, seperti pelancongan perubatan, pelancongan

marin, pelancongan spa dan kosmetik serta pelancongan kepulauan sebagai salah

satu strategi terbaik untuk mempromosikan destinasi pelancongan bandar Jakarta

(Kementerian Pelancongan dan Kebudayaan Indonesia, 2008).

Bandaraya Kuala Lumpur pula terkenal sebagai destinasi pelancongan bandar yang

memiliki pelbagai infrastruktur dan produk-produk pelancongan bandar yang amat

menarik. Antaranya, seperti pusat membeli-belah, megamall, produk MICE dan

kemudhan penginapan atau hotel yang bertaraf dunia. Tempat-tempat tarikan utama

di bandar metropolitan Kuala Lumpur ini adalah seperti Dataran Merdeka, Bangunan

Parlimen, Menara Kuala Lumpur, Istana Negara, Muzium Negara, Zoo Negara,

Bukit Bintang, Tugu Negara, Batu Caves, Jalan Petaling, Makam Pahlawan,

Bangunan Berkembar Petronas, Tasik Perdana dan lain-lain tarikan lagi. Oleh itu,

bandaraya Kuala Lumpur telah berjaya menarik seramai 4.16 juta orang pelancong

pada tahun 2006 dan bilangan pelancong yang telah datang pada tahun 2007 pula

telah menunjukkan satu peningkatan yang drastik, iaitu telah bertambah sehingga

mencecah ke angka 4.40 juta orang pelancong (Bremner, 2009; 2008).

Bagi bandaraya George Town pula, semenjak diiktirafkan sebagai salah satu bandar

warisan kebudayaan hidup dunia bersama-sama dengan bandaraya Melaka bersejarah

oleh UNESCO pada tahun 2008 telah berjaya menarik ramai pelancong. Antara

kawasan-kawasan menarik yang telah menjadi tumpuan para pelancong adalah

seperti di kawasan Komtar, Jalan Chulia, "Little India", "Gurney Drive", kawasan

sekitar Lebuh Pantai dan Masjid Kapitan Keling serta Pekan Cina. Kawasan-kawasan

tersebut masih lagi mengekalkan warisan reka bentuk dan keaslian seni bina

tradisional yang melambangkan ciri-ciri seni bina zaman lampau. Selain itu, terdapat

aktiviti ekonomi dan amalan kebudayaan hidup pelbagai komuniti tempatan serta

warisan sejarah yang unik di bandar ini berjaya dikekalkan sehingga ke hari rm

merupakan daya tarikan pelancong (Seri, 2006, 2008).

Oleh itu, setiap bandar pelancongan perlu mempunyai satu bentuk daya tarikan unik

yang mampu menarik minat agar pelancong datang melancong. Kejayaan sesebuah

bandar sebagai destinasi pelancongan utama dunia adalah dipengaruhi oleh persepsi

dan respons penduduk tempatan. Ini menunjukkan keperluan bagi setiap bandar

pelancongan bukan sahaja merangka satu pelan strategi pembangunan fizikal bandar

khususnya infrastruktur dan infostruktur yang selesa, efisien, mesra dan lengkap

tetapi juga memerlukan penglibatan dan sokongan padu serta komitmen positif yang

sepenuhnya daripada kesemua pihak berkepentingan. Ini termasuk residen bandar

kerana persepsi mereka terhadap impak akibat daripada perkembangan dan juga

pembangunan industri pelancongan bandar bergantung kepada persoalan sejauh

manakah faedah atau manfaat yang boleh dan akan diterima, kebajikan mereka dan

generasi yang akan datang mampu dipertahankan atau dipenuhi. Selain itu, persepsi

residen mengenai impak industri ini ke atas sektor ekonomi, sosial dan alam sekitar

bandar tersebut yang juga merupakan tempat hidup mereka.

Town, Pulau Pinang perlu dirancang dengan teliti agar boleh memenuhi kehendak,

cita rasa dan tuntutan semua pihak berkepentingan. Ini termasuk pengubahsuaian dan

penambahbaikan infrastruktur, infostruktur dan daya tarikan sedia ada agar ia boleh

terus menarik minat dan perhatian pelancong. Pada masa yang sama, industri ini juga

perlu memberikan jaminan bahawa kepentingan dan kebajikan residen bandar tidak

boleh diketepikan. Keadaan ini telah melahirkan satu dilema bagi setiap bandar

pelancongan yang ingin mengejar pembangunan dan pemodenan dengan keperluan

menjaga, memelihara dan memulihara keaslian bandar tersebut (Fainstein, 2007).

Oleh itu, bandar George Town yang ingin menjadi salah satu destinasi pelancongan

yang utama dalam rantau ini juga menghadapi kekangan yang sama iaitu keperluan

bagi pemeliharaan dan penjagaan warisan unik sejarah dan kebudayaan bandar

dengan tuntutan pembangunan dan kemajuan industri tersebut. Salah satu kriteria

utama untuk menjadi sebuah bandar pelancongan warisan sejarah dan kebudayaan

yang berjaya memerlukan kesinambungan warisan sejarah dan kebudayaan bandar

serta amalan hidup komunitinya dapat dihayati dan diwarisi dari satu generasi ke

generasi yang akan datang. Daya tarikan ini telah menjadi faktor utama mengapa

bandar George Town ini telah dipilih sebagai destinasi pelancongan yang digemari

sehingga ke hari ini (Ooi, Awang-Shuib, Anees & Ali, 2011; Lee, 200 l; Ahmad,

1998).

Perkembangan pesat industri pelancongan bandar didapati juga bergantung kepada

persepsi residen tentang impak industri ini terhadap ekonomi, sosial dan alam sekitar

tempat tinggal mereka (King, et al., 1993; Fleming & Lorin, 1990). Ini adalah kerana

bandar bukan sahaja bertindak sebagai destinasi pelancongan tetapi juga merupakan

tempat kediaman mereka. Oleh itu, secara rasionalnya pihak residen bandar George

Town akan memperjuangkan hak dan menuntut agar tempat tinggal mereka sentiasa

dijaga, dipulihara dan dipelihara dari masa ke semasa dengan sebaik-baiknya. Di

samping itu, kepentingan dan kebajikan anak-anak atau generasi mereka yang akan

datang dapat dipertahankan dan dipertingkatkan.

Lantaran itu, kejayaan pembangunan industri pelancongan bandar George Town ini

juga bergantung kepada sambutan, peranan dan tindak balas residen bandar (Lee,

2001; Ahmad, 1998). Jika pihak residen ini memberikan respons yang baik kesan

persepsi yang positif tentang industri tersebut sudah pasti mereka akan sudi

menerima kedatangan para pelancong dengan tangan yang terbuka. Mereka akan

menyokong sebarang bentuk kempen dan projek pembangunan industri ini agar

matlamatnya dapat direalisasikan. Sebaliknya, jika kehadiran pelancong yang terlalu

ramai dan jika melepasi titik keseimbangan maka, ia boleh menggugat kepentingan

residen. Ini boleh menjejaskan kehidupan seharian sehingga mereka akan bertindak

memberikan respons negatif seperti mengambil tindakan memulau, memprotes atau

berpiket. Seterusnya, tahap kepuasan pelancong yang datang akan menurun dan ini

boleh menyebabkan para pelancong mengambil keputusan sama ada memendekkan

tempoh lawatan, berpindah destinasi pelancongan atau mengambil keputusan tidak

akan datang melawat bandar ini pada masa depan (Doxey, 1975; Butler, 1975).

Persepsi residen terhadap perkembangan dan tuntutan industri pelancongan bandar

didapati berkait rapat dengan proses pemahaman dan interpretasi residen bandar

terhadap sesuatau isu atau projek pembangunan yang bersabit dengan industri

tersebut. Sikap, kelakuan dan tindak balas pihak komuniti bandar terhadap industri

terhadap sesuatau isu atau projek pembangunan yang bersabit dengan industri

tersebut. Sikap, kelakuan dan tindak balas pihak komuniti bandar terhadap industri

pelancongan bandar boleh menjadi positif atau negatif dan aktif atau pasif. Menurut

Butler (1975) majoriti residen mempunyai persepsi yang positif, iaitu sudi menerima

kedatangan pelancong atas dasar faedah ekonomi, sosial dan alam sekitar yang akan

diterima. Sebaliknya, residen akan membentuk sudut pandangan yang negatif jika

pembangunan industri ini memberikan tekanan hebat kepada sistem infrastruktur,

keseimbangan ekologi sedia ada, menyebabkan kerosakan fizikal kepada tapak dan

struktur bangunan warisan sejarah dan kebudayaan serta mencemari amalan sosial

dan nilai hidup komuniti bandar tersebut.

Dapatan kajian Cooper, et al., (1993) menunjukkan persepsi dan tindak balas residen

terhadap impak industri pelancongan bandar adalah dipengaruhi oleh pelbagai faktor.

Faktor-faktor tersebut adalah seperti aspek umur, tahap pendidikan, pendapatan dan

taraf sosioekonomi residen. Lantaran itu, perkembangan dan pembangunan industri

pelancongan bandar mampan memerlukan pemantaun dan penilaian yang berkala

serta keupayaan industri ini dapat meningkatkan taraf hidup residen (Christensen,

1995).

Pembangunan industri pelancongan bandar akan memberikan satu impak yang besar

kepada sistem ekonomi bandar. Kesan positif ini boleh dilihat dari aspek taraf hidup,

pendapatan, peluang pekerjaan, integrasi dan diversifikasi ekonomi, aliran masuk

wang asing, pelaburan dan infrastruktur. Industri ini dikatakan berupaya menjanakan

pembangunan ekonomi sesebuah negara dan mempercepatkan kadar pertumbuhan

ekonomi antarabangsa (Weaver & Oppermann, 2000; Thebold, 1994). Sebaliknya,

perkembangan sektor ini tanpa perancangan, sekatan dan kawalan sistematik akan

membawa kesan yang buruk seperti inflasi, aliran keluar modal, spekulasi hartanah,

ketidakstabilan sistem ekonomi dan masalah pengangguran (Weaver & Oppermann,

2000; Hall, 1997, Mathieson & Wall, 1982).

Terdapat banyak kajian yang menyelidiki impak industri pelancongan terhadap aspek

sosial komuniti tempatan. Antara impak positif adalah seperti pemberian insentif ke

atas usaha memelihara dan memulihara warisan sejarah dan kebudayaan komuniti

tempatan (Russell, Martin & Ferrance, 1996), mempromosikan sikap toleransi antara

budaya, menjamin kebajikan sosial residen (Weaver & Oppermann, 2000: 283-286).

Seterusnya, boleh memperkenalkan kebudayaan warisan tradisional tempatan kepada

dunia luar (Law, 1996: 88-93). Sebaliknya, pembangunan industri ini yang melepasi

had daya tampung boleh mengundang masalah sosial yang serius. Antaranya, seperti

berlakunya perubahan dalam amalan hidup, sistem nilai, adat resam dan kebudayaan

komuniti tempatan, pengangguran, jenayah, penyalahgunaan dadah dan kesesakan

(Pizam & Mansfeld, 1996; Cooper, et al., 1993; Mathieson & Wall, 1982).

Ada juga pihak berpendapat bahawa pembangunan industri pelancongan bandar telah

membuka peluang atau insentif bagi memulihara, menjaga dan menguruskan sumber

alam dengan sebaik-baik yang mungkin. Terdapat juga pihak pengurusan bandar

tertentu telah mengambil tindakan drastik untuk menjaga, memelihara, memulihara

dan menguruskan monumen atau bangunan lama, tempat-tempat bersejarah dan

tapak arkeologi. Ada pula telah menggalakkan pembinaan replika bandar-bandar

lama, deretan hotel-hotel yang bertaraf antarabangsa, rangkaian restoran mewah,

kemudahan infrastruktur dan infostruktur yang termoden dan disesuaikan dengan

pemandangan latar belakang bandar atau landskap warisan sejarah dan kebudayaan

bandar tersebut (Fainstein, 2007). Ini amat penting kerana produk-produk ini boleh

bertindak sebagai satu daya tarikan tersendiri dan menjadi pemangkin kepada

kemajuan industri ini. Seterusnya, dengan kerjasama erat dengan pihak UNESCO,

Bank Dunia dan Perbadanan Pelancongan Sedunia (WHO) boleh membantu dan

memantau perkembangan industri ini akan memberikan satu tekad baru dalam usaha

mengekalkan identiti dan imej bandar tersebut (Law, 1996; Ashworth, 1992; Waters,

1966).

Pembangunan industri pelancongan bandar George Town ini adalah juga berkait

rapat dengan proses pembentukan imej bandar ini sebagai satu destinasi pelancongan

yang boleh memenuhi ekspektasi pelancong. Ini kerana kedatangan pelancong adalah

didorong oleh keupayaan bandar ini dapat memberikan pengalaman dan pengetahuan

yang dicari oleh pelancong. Proses pembentukan imej ini bergantung kepada tahap

infrastruktur dan infostruktur yang ditawarkan, tuntutan sosioekonomi residen dan

dasar kerajaan boleh mempengaruhi motivasi melancong ke bandar ini (Varghese &

Sulaiman, 1992). Selain itu, dengan menerapkan strategi memelihara, memulihara

dan menjaga warisan sejarah, kebudayaan dan alam sekitar bandar George Town ini

merupakan satu tindakan proaktif yang penting bagi menjamin perkembangan dan

kemajuan industri ini ke arah yang dihajati (SERI, 2009; Kee, 1992).

Kajian oleh Pertubuhan Pelancongan Sedunia (WTO, 20 l O) mengenai trend dan

perkembangan pelancongan menunjukkan bandar-bandar mega dunia telah menjadi

tumpuan utama pelancong. Ini kerana bandar mempunyai potensi dan masa depan

yang cerah berbanding dengan kawasan luar bandar sebagai destinasi tarikan utama

pelancong dunia. Didapati bandar bukan sahaja bertindak sebagai institusi kewangan,

pusat perkhidmatan, hab pemiagaan dan pentadbiran tetapi boleh dibangunkan secara

khusus untuk menarik kehadiran pelancong yang ramai dengan berperanan atau

bertindak sebagai tuan rumah kepada sambutan perayaan, konvensyen, mesyuarat,

sukan, ekspo, pesta, pameran, pertandingan, hiburan dan acara bertema yang sesuai

dan bertaraf dunia (City Mayors, 2007; Buckley & Witt, 1989; 1985). Oleh itu, pihak

berkepentingan dalam industri pelancongan bandar George Town perlu menyahut

cabaran tersebut dengan melengkapkan diri dalam kesemua aspek baik secara fizikal

mahupun mental (SERI, 2010).

Industri pelancongan bandar ini dijangkakan akan menjadi semakin penting kesan

perubahan dalam cita rasa, trend, tuntutan sosial dan ekonomi dunia. Bandar-bandar

adalah lebih berupaya menarik pelancong untuk membuat kunjungan jangka pendek

tetapi lebih kerap sepanjang tahun. Lantaran itu, bandar George Town perlu mencari

jalan terbaik bagi menarik kehadiran pelancong yang ramai sepanjang tahun. Antara

strategi yang boleh diterapkan adalah seperti menawarkan pelbagai daya tarikan dan

aktiviti pelancongan, mempertingkatkan infrastruktur dan infostruktur, membuat

promosi pakej pelancongan yang menyeluruh, tawaran diskaun penginapan dan tiket

penerbangan, hiburan dan menjanjikan kualiti dan tahap perkhidmatan pelancongan

yang terbaik (Law, 1996: 34-35).

Kini, pembangunan industri pelancongan bandar yang lengkap dan berciri daya saing

memerlukan satu bentuk pengurusan sumber secara terbaik dan boleh memenuhi

tuntutan ekonomi, sosial dan alam sekitar serta nilai estetik. Ia perlu mengekalkan

integriti budaya, sistem ekologi bandar, kepelbagaian fauna dan flora serta sistem

sokongan biologi. Pertubuhan Pelancongan Sedunia (WTO, 2010) telah meramalkan

permintaan industri ini akan bertambah pesat kerana pelancong sekarang amat gemar

kepada keunikan, keaslian dan kepelbagaian budaya yang terdapat dalam bandar.

Kedua, strategi pemasaran dan kempen hebat dalam usaha bagi mempromosikan

destinasi, aktiviti dan produk pelancongan bandar yang boleh meningkatkan tahap

daya saing dan permintaan global. Ketiga, keupayaan industri ini untuk memenuhi

keperluan dan faedah kesemua pihak berkepentingan.

Bandar George Town perlu memperkukuhkan lagi kedudukannya sebagai salah satu

destinasi pelancongan yang terunggul bagi pelancong domestik mahupun pelancong

antarabangsa. Kini, industri ini telah berfungsi sebagai penyumbang kedua terpenting

KDNK negeri Pulau Pinang. Kajian menunjukkan bahawa secara puratanya, setiap

pelancong yang membuat lawatan ke pulau ini telah membelanjakan sebanyak RM

1,800 (SERI, 20 l O). Seterusnya, kerajaan negeri ini menyasarkan agar perbelanjaan

pelancong boleh dipertingkatkan menjadi RM 5,000 dan ingin menarik kehadiran

seramai 10 juta orang pelancong menjelang tahun 2014. Oleh itu, bandar George

Town perlu memainkan peranan penting dan proaktif bagi mencapai matlamat ini

dengan mengamalkan strategi menarik lebih ramai pelancong, menggalakkan jumlah

perbelanjaan harian mereka dan melanjutkan tempoh lawatan mereka (SERI, 2010).

1.4 Kerangka Teoretikal Kajian

Rangka konseptual bagi kajian ini telah dibentuk seperti pada Rajah 1.1 di bawah.

Ianya telah diubah suai daripada Model Impak Pelancongan (Mathieson & Wall,

1982) dan beberapa definisi konsep pelancongan bandar seperti Blank (1994), Mill

(1990) dan Jensen-Verbeke (1986). Kerangka teoretikal kajian ini adalah terdiri

daripada tiga komponen asas iaitu unsur dinamik, unsur statik dan unsur impak

seperti berikut.-

a) Unsur Dinamik

Bagi unsur dinamik lanya terbentuk daripada rangkaian faktor-faktor yang boleh

mempengaruhi permintaan sesuatu destinasi bandar pelancongan. Didapati kadar dan

kuantiti permintaannya adalah tidak tetap dan sentiasa berubah-ubah mengikut trend,

masa, teknologi, pendapatan, taraf sosioekonomi dan cita rasa pelancong. Oleh itu,

sebarang perubahan dalam mana-mana aspek boleh mempengaruhi permintaan dan

jumlah ketibaan pelancong bandar yang terdiri daripada pelancong transit, pelancong

bisnes, pelancong MICE, pelancong antarabangsa dan pelancong domestik.

b) Unsur Statik

Aspek penawaran ini termasuk ciri-ciri pelancong yang datang dan ciri-ciri destinasi

pelancongan bandar adalah merupakan satu unsur yang statik. Ciri-ciri pelancong

bandar yang datang ini termasuk aspek tempoh melancong, aktiviti melancong, tahap

kepuasan melancong dan penggunaan infrastruktur yang ditawarkan manakala ciri­

ciri destinasi pelancongan pula termasuk produk dan maklumat. Aspek produk pula

merujuk kepada daya tarikan pelancongan, aktiviti riadah, segala bentuk atau jenis

perkhidmatan seperti kadar cukai perkhidmatan, tahap atau kualiti perkhidmatan,

urusan ataupun prosedur keluar-masuk dan mod sistem pengangkutan boleh juga

mempengaruhi perkembangan industri tersebut. Faktor maklumat pula berkait rapat

dengan aspek keberkesanan penyebaran maklumat tentang daya tarikan, aktiviti, kos

dan produk pelancongan yang ada. Maklumat-maklumat ini mestilah mudah, ringkas,

pantas diakses dan perlu dikemaskinikan dari masa ke semasa.

c) Unsur Impak

Kehadiran pelancong akan memberi satu impak kepada bidang ekonomi, sosial dan

alam sekitar baik secara lansung dan tidak lansung kepada residen yang menduduki

sesuatu destinasi pelancongan. Impak ini boleh dikaji dari sudut perspektifresiden

berdasarkan berikut>

i) Ekonomi

Antara impak positif sistem ekonomi kepada residen adalah seperti menjanakan

peluang pekerjaan, meningkatkan pendapatan, membawa masuk wang asing dan

menggerakkan sistem ekonomi bandar. Sebaliknya, pembangunan pesat industri ini

tanpa pemantauan boleh membawa kesan-kesan yang negatif. Ini termasuk inflasi,

peningkatan kos hidup, kadar sewa yang semakin tinggi dan kenaikan nilai hartanah.

ii) Sosial

Kuantiti dan kualiti pelancong yang datang ke sesuatu destinasi pelancongan boleh

membawa kesan-kesan yang positif tetapi jika bilangan pelancong yang datang ini

melepasi tahap kritikal, ia boleh mencetuskan kesan-kesan negatif. Antara impak

positif ini adalah seperti menggalakkan pegangan adat resam dan sistem sosial

tempatan, pemeliharaan dan pemuliharaan kebudayaan hidup komuniti tempatan.

Impak negatifpula boleh dilihat dari aspek perubahan corak hidup, kadar jenayah

yang semakin bertambah, konflik nilai antara pelancong dengan residen dan tahap

keselamatan penduduk bandar.

iii) Alam Sekitar

Impak positif dari sudut perspektif ini termasuk keperluan dan kesedaran membuat

restorasi warisan bangunan atau monumen bersejarah dan tapak arkeologi, membaiki

pulih kemudahan awam dan membangunkan keberkesanan sistem pengangkutan

awam. Seterusnya, impak negatif industri pelancongan bandar pula boleh dilihat

kepada perubahan dan pencemaran alam sekitar seperti pencemaran udara, air dan

bunyi. Selain itu, masalah tentang kesesakan lalu lintas dan isu mencari tempat letak

kenderaan dan kesan industri ini yang boleh menjejaskan sumber-sumber asli yang

sedia ada.

Sumber: Pengubahsuaian daripada Mathiesan & Wall, 1982; Blank, 1994; Mill,
1990; Jensen-Verbeke, 1986.

Rajah 1.1: Rangka Kerja Konseptual Kajian

1.5 Matlamat dan Objektif Kajian

Berdasarkan kepada permasalahan kajian yang dikaji serta pemerhatian awal ke atas

persepsi residen terhadap industri pelancongan bandar George Town menunjukkan

bahawa industri ini mempunyai potensi yang besar. Melalui penerapan strategi dan

pelan tindakan yang sistematik serta berlandaskan kepada permintaan, penawaran

dan melihat kepada persepsi residen terhadap keseluruhan impak industri ini adalah

penting untuk menjamin sektor pelancongan khususnya industri pelancongan bandar

di George Town ini boleh berkembang mantap seiring dengan misi dan visi serta

dasar pelancongan negeri Pulau Pinang.

Salah satu matlamat utama kajian ini ialah untuk mengkaji sejauh manakah profil

demografi residen yang tinggal dalam zon-zon pelancongan bandar George Town ini

mempengaruhi persepsi mereka mengenai impak industri tersebut. Selain itu, kajian

ini juga bertujuan mengupas kesan positif dan negatif i,:dustri pelancongan bandar

George Town terhadap sistem ekonomi, sosial dan alam sekitar dalam kawasan

kajian tersebut.

Oleh itu, objektif kajian ini adalah seperti berikut:-

a. Mengkaji profil demografi dan ciri-ciri residen yang mendiami kawasan zon-

zon pelancongan bandar George Town.

b. Menganalisis persepsi residen mengenai impak positif industri pelancongan

bandar terhadap sistem ekonomi, sosial dan alam sekitar dalam kawasan

kajian.

c. Menganalisis persepsi residen mengenai impak negatif industri pelancongan

terhadap sistem ekonomi, sosial dan alam sekitar dalam kawasan kajian.

d. Mengemukakan cadangan mengurangkan impak negatif dan mengkukuhkan

impak positif industri pelancongan bandar George Town.

1.6 Skop dan Batasan Kajian

Kajian mengenai persepsi residen tentang impak industri pelancongan bandar mulai

mendapat perhatian yang serius dan tindakan yang sewajamya sejak kebelakangan

ini. Ia dikatakan mampu bertindak sebagai daya penarik dan penggerak sistem

ekonomi bandar yang telah kehilangan fungsi tradisinya. Pembangunan pesat sektor

ini amat memerlukan satu pendekatan yang lebih komprehensif dan bersepadu baik

dalam aspek perancangan mahupun pelaksanaan produk-produk pelancongan bandar

dan pembentukkan daya tarikan yang baru. Ini penting untuk membangunkan sesuatu

destinasi pelancongan bandar yang mampan dan bertaraf dunia.

Pada dasarnya, ketepatan dan kejituan data-data pelancongan yang telah diperolehi

termasuk pola dan impak adalah sukar didapati. Tugas bagi mendapatkan maklumat

adalah rumit dan memakan masa panjang serta kos yang tinggi. Ini menyebabkan

masalah dalam pemilihan sampel kajian. Seterusnya, ketelusan maklumat kerana

setiap responden kajian mempunyai sudut perspektif, personaliti, kepercayaan dan

aspirasi hidup yang berlainan. Ini pasti mempengaruhi persepsi responden kajian

mengenai impak industri pelancongan bandar George Town. Seterusnya, responden

kajian ini mempunyai kesedaran bahawa pendapat dan maklum balas mereka adalah

penting. Oleh itu, mereka bertindak memberikan respons yang tidak keterlaluan.

Kehadiran pelancong yang terlalu ramai pula pada satu-satu masa yang tertentu dan

jika melepasi had daya tampung boleh mempengaruhi interaksi antara residen dan

pelancong. Keadaan ini boleh menyebabkan responden residen memberikan respons

dan tindakan balas yang negatif. Di samping itu, tahap kepuasan pelancong yang

datang akan menurun akibat layanan kurang mesra dan juga kualiti perkhidmatan

pelancongan yang ditawarkan turut akan terjejas. Jika keadaan ini berterusan maka ia

boleh dan mampu mempengaruhi persepi residen bandar ini tentang impak industri

ini ke atas sektor ekonomi, sosial dan alam sekitar.

1.7 Kepentingan Kajian

Kajian ini mempunyai tiga kepentingan. Pertama, dapat memberikan sumbangan

kepada bidang akademik khususnya dalam geografi. Oleh itu, kajian ini diharapkan

boleh menjelaskan peranan, konsep, aktiviti dan pengertian industri pelancongan

bandar. Istilah ini menarik perhatian ahli-ahli akademik dan penyelidik apabila ia

mula-mula diketengahkan dalam First European Tourism Workshop pada tahun 1990

yang mengupas isu tentang potensi, peranan dan sumbangan pelancongan bandar.

Industri ini telah dilihat sebagai sebuah sektor yang mampu menggerakkan sistem

ekonomi bandar dan memberi kesan kepada kemajuan dan pembangunan bandar.

Dengan itu, kajian ini bertujuan menjelaskan kepentingan, sumbangan dan impaknya

terhadap sistem ekonomi, sosial dan alam sekitar di bandaraya metropolitan George

Town, Pulau Pinang berdasarkan persepsi residen.

Residen di sini merujuk kepada individu yang mendiami dalam kawasan zon-zon

pelancongan bandar George Town sahaja telah dipilih sebagai responden kajian.

Oleh itu, analisis kajian tentang sejauh manakah profil demografi responden residen

dapat mempengaruhi persepsi mereka terhadap impak industri ini ke atas ekonomi,

sosial dan alam sekitar adalah penting bagi membantu perancangan pembangunan

industri pelancongan bandar. Selain itu, ia diharapkan boleh meningkatkan lagi

kefahaman tentang perkembangan industri ini berasaskan kepada sudut perspektif

tempatan supaya tahap pembangunan dan pola perkembangannya dapat mengikuti

kemahuan, kemampuan dan acuan tempatan.

Kedua, kajian persepsi residen tentang sesuatu isu yang berkiat dengan industri ini

adalah penting kerana ia boleh mempengaruhi respons mereka. Tindak balas mereka

adalah dipengaruhi oleh pelbagai faktor seperti jarak tempat tinggal, pendapatan,

taraf pendidikan residen. Oleh itu, responden bagi kajian ini hanya tertumpu kepada

individu yang mendiami dalam kawasan zon-zon pelancongan bandar George Town

sahaja. Ini adalah kerana mereka dapat menghayati dan merasai impak tersebut baik

secara langsung atau tidak langsung. Oleh itu, wujud desakan daripada pihak residen

yang mahu melibatkan diri secara aktif dalam semua peringkat sama ada pada tahap

perancangan mahupun pembangunan, pelaksanaan, pemantauan dan juga penilaian

(Chang, et aI., 1996; Pearce, et aI., 1991; Murphy, 1985).

Ketiga, ia diharapkan boleh membantu pihak berkenaan dalam proses perumusan

dasar pembangunan pelancongan bandar, negeri atau negara. Ini adalah kerana setiap

bandar mempunyai strategi dan kelebihan tersendiri yang boleh dibangunankan

secara mampan. Ini dapat dilihat melalui penonjolan kekuatan sumber semula jadi

bandar, warisan sejarahnya, unsur-unsur kebudayaan hidup bandar dan monumen

ciptaan manusia sebagai daya tarikan untuk perkembangan industri pelancongan

bandar masing-masing. Hasil kajian ini boleh juga membantu kerajaan negeri, agensi

